
Jørgen Niclasen hevur sagt tað 
fleiri ferðir. Og tað var eisini nevnt 
á mótmælistiltakinum hjá Føroya 
Fiskimannafelag og Skipara- og 
Navigatørfelagnum mánadagin, at 
tað er sera óheppið, um samgongan 
einsamøll við sínum 17 atkvøðum 
samtykkir nýskipanina av fiski
vinnuni.

– Tá løgtingsval hevur verið, 
so verður lógin broytt aftur, sigur 
Jørgen Niclasen.

Men so einfalt er tað ikki. 
Slett ikki. Ikki uttan so, at Jørgen 
Niclasen fær reinan meiriluta á 
tingi, og tað fær hann valla – enn 
í hvussu so er.

Tá løgtingsval hevur verið, er 
sannlíkt, at samansetingin á tingi 

er eitt sindur øðrvísi, enn hon er 
í dag. Men hugsandi er, at somu 
flokkar verða umboðaðir, men um 
tvey ella trý mandat flyta millum 
flokkarnar, so kann samansetingin 
lættliga gerast øðrvísi í landsstýri
num. 

Men tað merkir ikki, at vit 
bakka afturum aftur eina møg
uliga fiskivinnunýskipan. Tí tað 
eru tríggir flokkar, sum sam
tykkja broytingina, um vit siga, at 
samgongan ger tað einsamøll. So 
kunnu vit hugsa okkum, at Sam
bandsflokkurin og Javnaðarflokk
urin skipa samgongu saman við 
onkrum øðrum. Men so er støðan 
fastlast, og fiskivinnunýskip
anina verður ikki broytt. Ella at 

Fólkaflokkurin og Tjóðveldi skipa 
landsstýri. Tá ber heldur ikki til at 
broyta lógina. Ella um Framsókn 
fer í eina borgarliga samgongu 
saman við Fólkaflokkinum og 
Sambandsflokkin. So verður held
ur ikki meiriluti at broyta.

Soleiðis verða støður fastlæstar 
í politikki. Og tá broytingin er 
framd, so er ikki sikkurt, at hon 
er so galin kortini, at sjálvt Fólka
flokkurin saktans fer at kunna liva 
við henni.

Vit kunnu bara taka flatskattin 
og forskattingina av pensjónum. 
Andstøðan dømdi tað til devul og 
brand. Uppreistur var á Vaglinum, 
og mótmælisfólkini larmaðu 
næstan líka illa, sum skipararnir 

gjørdu mánadagin. Men hvat? Vit 
fingu nýtt landsstýri. Eitt spildur 
nýtt – soleiðis at skilja, at eingin av 
flokkunum, sum sótu landsstýri

num vóru við. So nú skuldi verið 
lagað manni at rulla alt aftur. At 
avtaka flatskattin og steðga for
skattingini av pensjónum. 

Men tað hendi ikki. Nýggja 
landsstýrið ætlar slett ikki at 
broyta flatskattin. Tey halda, at 
hann er ikki so galin kortini – 
kanska tí tey sjálvi fingu stóran 
skattalætta. 

Soleiðis fer uttan iva eisini at 
ganga við nýskipanini av fiski
vinnu. 

Tá ein nýskipan er samtykt 
í tinginum vendst sjáldan aftur

Nei lógin verður ikki broytt

Eirikur Lindenskov
eirikur@sosialurin.fo

Vit mangla fólk M/K til:
∙ Tinghúsið á Hjalla
∙ Tøma bingjuna
∙ Sortera, og gera smáar umvælingar á møblar o.a
∙ Arbeiða í handlinum

Ring til okkum:
Rúna, 292979
Hans, 292976

Ikki ber til at geva løn, men ískoyti til pr. tíma.

ERT TÚ FYRITÍÐARPENSJÓNIST?

VIT LEITA 
EFTIR TÆR

 ZAREPTA SUMMARLEGURNAR 2017
Hey øll børn og ung

Tað er okkum ein stór gleði, eina ferð 
enn, at bjóða til summarlegur 
á Zarepta í Vatnsoyrum.

Ætlanin er, um Gud vil, at fyrsta 
legan skal byrja sunnudagin 25. juni.

Tekning fer fram á heimasíðuni 
zarepta.fo. Ber tað ikki til,  
kann ringjast á tlf. 216140
Vinarliga tekni tykkum áðrenn  
9.juni.

Niðanfyri sæst nær legurnar eru og 
legugjaldið.

Um fleiri systkin koma á legu, verður 
avsláttur latin. Fyrsta barnið skal 
gjalda fult legugjald, fyri annað og 
triðja barnið verða kr. 75,00 drignar 
frá fyri hvørt, fjórða, fimta osfr. gjalda 
einki legugjald.

Ferðaútreiðslur eru íroknaðar legu-
gjaldið.

Øll sum tekna seg fáa eitt svarbræv, 
har greitt verður frá hvussu ferðast 
verður, hvat skal havast við osfr.

Vit gleða okkum at síggja tykkum

Lega Aldur Tíðarskeið Kostnaður
Lega 1 16 – 17 ár 25. juni – 1. juli kr. 700,00     
Lega ll 15 ár 2. juli – 8. juli kr. 690,00
Lega lll 14 ár 9. juli – 15. juli kr. 680,00               
Lega lV 13 ár 16. juli – 22. juli kr. 640,00
Lega V 12 ár 23. juli – 29. juli kr. 630,00
Lega Vl 11 ár 30. juli – 4. aug kr. 590,00
Lega Vll 10 ár 5. aug. – 9. aug kr. 490,00
Lega Vlll 9 ár 10. aug – 13. aug kr. 440,00

Tekna teg á

www.zarepta.fo


